
МАКТАБГАЧА ТАЪЛИМ МУАССАСАЛАРИНИ СИФАТ ЖИҲАТДАН
ТАКОМИЛЛАШТИРИШ
Ибрагимова Гулсанам Нематовна, Низомий номидаги Тошкент давлат педагогика
университети “Мактабгача таълим педагогикаси ва психологияси” кафедраси
мудири
Аннотация: Ушбу мақолада мактабгача таълим менежментининг ўзига хос
хусусиятлари, мактабгача таълимни сифат жиҳатдан такомиллаштиришга
қўйилаётган талаблар, мактабгача таълим муассасалари билан унда амалга ошириладиган
педагогик жараён орасидаги узвийлик ҳақида фикр юритилган.
Таянч сўзлар: мактабгача таълим муассасалари, таълим менежменти,
мактабгача таълим муассасаларини бошқариш, педагогик жараён, бўлажак мутахассис,
синергетик ёндашув, фаолиятли ёндашув, тизимли ёндашув, функционал ёндашув,
вазиятли ёндашув, рефлексив ёндашув.
УЛУЧШЕНИЕ КАЧЕСТВА ДОШКОЛЬНЫХ ОБРАЗОВАТЕЛЬНЫХ
УЧРЕЖДЕНИЙ
Ибрагимова Гульсанам Нематовна,
Заведующий кафедрой дошкольной педагогики и психологии Ташкентского
государственного педагогического университета им. Низами
Аннотация:В данной статье рассматриваются особенности дошкольного
образования, требования к качественному улучшению дошкольного образования и
преемственность
между
дошкольными
образовательными
учреждениями
и
педагогическим процессом.
Ключевые слова: дошкольное образование, образовательный менеджмент,
дошкольное управление, педагогический процесс, будущий специалист, синергетический
подход, функциональный подход, системный подход, функциональный подход,
ситуационный подход, рефлексивный подход.
IMPROVEMENT OF QUALITY OF PRE-SCHOOL EDUCATIONAL INSTITUTIONS
Ibragimova Gulsanam Nematovna,
Head of the Department of Preschool Pedagogy and Psychology of Tashkent State
Pedagogical University named after Nizami
Abstract;This article considers the peculiarities of pre-school education, the requirements
for qualitative improvement of pre-school education and continuity between pre-school educational
institutions and the pedagogical process.
Key words: pre-school education, educational management, pre-school management,
pedagogical process, future specialist, synergistic approach, functional approach, system approach,
functional approach, situational approach, reflexive approach.
Шахснинг ҳар томонлама ривожланиши ва мутахассис сифатида касбий
шаклланишида унинг мавжуд билим даражаси ва шахсий хусусиятлари етакчи ўрин

эгаллайди. Шунинг учун ҳам таълим-тарбия жараёнида ҳар бир таълим олувчига
муайян билим, кўникма, малакалар билан бир қаторда ўзига хос шахсий
сифатларни ҳосил қилиш ҳам назарда тутилади.
Бўлажак мутахассиснинг муайян билим даражаси ва шахсий сифатларига
таянган ҳолда ҳосил қилинадиган касбий билим, кўникма ва малакалар мактабгача
таълим соҳаси мутахассисларида қатъий ирода, ишонч, болажонлик каби
сифатларнинг таркиб топишига ҳам хизмат қилиши лозим. Бўлажак мактабгача
таълим соҳаси мутахассис учун эътиборлилик, боланинг барча хатти-ҳаракатларини
назорат қила олиш, у томондан бериладиган саволларнинг моҳиятини аниқ ва тўғри
англаш, ўз вақтида жавоб қайтариш, таълим олувчиларга ижобий таъсир
кўрсатадиган дидактик вазиятларни ташкил эта олиш каби лаёқатларни ҳосил
қилиш муҳим аҳамиятга эга. Бўлажак педагог-тарбиячиларда турли зиддиятлар,
қарама-қаршиликлар вужудга келганда тезкорлик билан қатъий қарорлар қабул
қилиш, зиддиятларни бартараф этишга эришиш, вазиятларни танқидий баҳолай
олиш, болага нисбатан ишонч, ўзини унинг ўрнига қўя олиш каби касбий
кўникмаларни шакллантириш талаб этилади. Педагог-тарбиячилар ўз фаолиятлари
давомида ҳамкасблари ва болалар жамоаси орасида соғлом муҳитни вужудга
келтира олишлари, жамоада обрў қозонишлари керак.
Мактабгача таълимни сифат жиҳатдан такомиллаштириш унга қўйилган
талабларни ҳисобга олган ҳолда танқидий таҳлил қилиш ҳамда янгилаш билан бир
қаторда, мазкур таълим муассасаларида педагогик жараёнларни ташкил этиш ва
бошқариш тизимини мазмун жиҳатдан бойитишни талаб қилмоқда. Чунки,
бугунги кунда мактабгача таълим муассасаларида яратилаётган шароитлар,
замонавий ўзгаришлар барча имкониятлардан фойдалана оладиган, ўзига ва ўз
ишига нисбатан талабчан, мактабгача таълим муассасаси билан ота-оналар
ҳамкорлигини йўлга қўя оладиган, ўз ишининг устаси бўлган, ўз соҳасининг
сирларини ҳар томонлама чуқур билган, ўзини ўзи ривожлантирувчи ҳамда ўз
қобилияти ва имкониятларини тўла ишга сола биладиган боғча мудираларига
бўлган эҳтиёжни кучайтирмоқда.
Мактабгача таълимни сифат жиҳатдан такомиллаштиришга қўйилаётган
талаблар сирасига: педагогик жараёнларда бўлажак тарбиячиларни шахслараро
мулоқотга тайёрлаш, субъект-субъект муносабатларига киришиш; компетенциявий
диагностика; мактабгача таълимни бошқаришнинг замонавий технологияларини
амалиётга татбиқ этишга оид билимлар билан қуроллантириш; уларнинг касбий
компетентлигини ривожлантириш; мактабгача таълим сифатини бошқаришга оид
замонавий ёндашувларни эгаллашларига шароит яратиш ва мактабгача таълим
муассасаларини мунтазам такомиллаштириш методларини ўзлаштиришларини
таъминлаш кабиларни киритиш мумкин.
Шу йўл билан нафақат мактабгача таълим сифати ва самарадорлигини
ошириш йўналишидаги муаммоларни, балки бўлажак педагогларни инновацион
усулларни ўзлаштиришларини ҳам таъминлаш имконини беради.
Мактабгача таълим соҳасидаги ислоҳотлар мазкур жараённи бошқариш
механизмларини такомиллаштиришни, яъни бу жараённи анъанавий услублари воз

кечиб, ижтимоий-ихтисодий тараққиёт талабларига мос келадиган, демократик
принципларга асосланган таълим бошқарув тажрибасини эгаллашни тақозо
этмоқда. Бу нафақат бошқарув муаммолари, балки мактабгача таълим жараёни
субъектлари фаолиятини ташкил этиш ва уларни мувофиқлаштириш асосида
таълим сифати бошқарувини такомиллаштиришнинг механизмларини аниқлаш,
компетенциявий ёндашувлар асосида мувофиқлаштириш ва амалиётга жорий этиш
вазифаларини ҳам қўймоқда[1].
Мактабгача таълим ўз таркибига турли ташкил этувчиларни қамраб олган
мураккаб ижтимоий тизим сифатида уни бошқаришга алоҳида ёндашишни талаб
килади. Шу билан бирга мактабгача шахснинг дастлабки ривожланишини
таъминловчи педагогик жараён сифатида бошқарувнинг умумий принципларига
таянишни тақозо қилади. Шунинг учун ҳам педагогик бошқарув соҳасидаги
изланишларда амалда мавжуд бўлган методологик ёндашувларга таянилади.
Педагогик бошқарув илми муайян бир фаолиятни ташкил этиш ва
бошқариш йуналишидаги вазифаларни бажариш жараёнларини ўрганади.
Шунингдек, турли педагогик вазиятларда бошқарув функцияларини мавжуд
шароитдан келиб чиққан ҳолда амалга оширилиши лозимлиги, муайян
функционал вазифаларни муваффакиятли амалга оширишга қандай омиллар
таъсир кўрсатиши мумкинлиги ҳақидаги билимларни тақдим этади. Талабаларга
дастлаб бошқарувнинг назарий-методологик асослари ҳақидаги маълумотлар
тақдим этилиши лозим.
Талабалар онгига дастлаб бошқарув амалиёти вужудга келганлиги,
кейинчалик бошқарувга оид назарий ёндашувлар илгари сурилганлиги ҳақидаги
тарихий маълумотларни етказиш ҳам муҳим аҳамиятга эга. Бошқарув ҳақидаги
аниқ маълумотлар, билимлар ва тажрибалар бизнинг аждодларимиз томонидан
илгари сурилган. Бу соҳада аждодлармиз жуда катта тажрибага эга бўлганлар. Бунга
мисол қилиб, “Темур тузуклари”нини кўрсатиш мумкин. Ушбу асарда
бошқарувнинг ўзига хос хусусиятлари ҳақида қимматли фикрлар баён қилинган.
Бундай қимматли фикрлар Абу Наср Форобий, Алишер Навоий, Заҳириддин
Муҳаммад Бобурлар томонидан ҳам илгари сурилган. Бошқарув педагогикасида
аждодлармизнинг қимматли фикрларидан самарали фойдаланган ҳолда бўлажак
тарбяичиларга мактабгача таълим жараёнларини адолатли бошқаришга оид
билимларни сингдириш, ушбу жараён сифати ва самарадорлигини таъминлашда
алоҳида аҳамиятга эга. Чунки аждодларимиз ҳар қандай жамоани бошқариш
снъатини мукаммал эгаллаганлар ва бу соҳада ҳам келгуси авлодларга арзигулик
мерос қолдирганлар. Худди мана шу меросдан олий педагогик таълим тизимида
самарали фойдаланиш мақсадга мувофиқдир.
Таълимдаги туб ўзгаришлар янги бошқарув парадигмасига ўтишни тақозо
этмоқда. Мавжуд адабиётларда бошқарувга бир қатор таърифлар берилган.
Бир гуруҳ олимлар, жумладан, Е.А.Климов, В.С.Лазарев, В.А.Лекторский,
Н.В.Немовалар бошқарувни бир тизимнинг иккинчисига, шахснинг иккинчи бир
шахсга ёки гуруҳга “таъсир этиши” тарзида талқин этганлар. Бу йўналиш
тарафдорлари бошқарувни максадга йуналтирилган таъсир этиш, субъектнинг

объектга таъсири натижасида объектнинг ўзгаришидан иборат жараён, деб
ҳисоблайдилар[3].
М.Шарифхўжаев, Ё.Абдуллаевларнинг “Менежмент” дарслигида бошқарув
сўзининг маъноси фаолият тарзида тақдим этилган. Шунингдек, мутахассислар
бошқарув-бу танлов, қарор қабул қилиш ва унинг бажарилишини назорат қилиш
жараёнидир.
Бошқа бир гуруҳ олимлар бошқарув субъектлар ўртасидаги ўзаро таъсир,
яъни тўғри ва тескари таъсирларнинг узлуксизлиги, бир-бирига таъсир этувчи
субъектларнинг ўзгаришини уйғун тарзда боғлиқлиги деган карашларни илгари
сурадилар.
Аксарият изланишларда бошқарув жамоа аъзоларининг инсонларнинг хаттиҳаракатини тартибга келтириш билан боғлиқ бўлган фаолият сифатида изоҳланади.
М.М.Поташник, А.Файол, В.С.Лазарев, Г.Х.Поповларнинг таъбирича,
бошқарув фаолият тури ҳисобланади. Бундай ёндашув доирасида бўлажак
тарбиячиларни алоҳида ўзига хос фаолият турига ўргатиш муҳим аҳамият касб
этади.
Л.Б.Ительсон, А.А.Орловлар нуктаи-назарига кўра бошқарув бир тизимнинг
иккинчисига кўрсатган таъсирини акс эттиради. Бунда бошқарув субъектнинг
бошқарув объектига кўрсатадиган мақсадга йўналтирилган ва объектнинг
ўзгаришига олиб келадиган таъсири сифатида талқин этилади. Бундай ёндашув
доирасида фаолик бошқарувчи томонидан амалга оширилади. Бошқарилувчилар
эса жараённинг пассив иштирокчилари сифатида намоён бўладилар[4].
У.И.Иноятов, Р.Ш.Аҳлиддинов, Н.П.Капустин, П.И.Третьяков, Т.И.Шамовалар
бошқарувни субъектларнинг ўзаро бир-бирига таъсир этувчи фаолияти сифатида
эътироф этадилар. Бу жараёнда ўзаро таъсир жараёни иштирокчиларининг
ҳамкорликдаги фаолияти жадаллашади. Мазкур ёндашувнинг аҳкамияти шундан
иборатки,
бир-бирига
таъсир
этувчи
субъектлардаги
ўзгаришларнинг
мутаносиблиги ва субъектлараро ўзаро тўғри ва тескари алоқаларнинг узвий
боғлиқлигининг таъминланишини назарда тутади.
Бошқарув назариясида бошқарув тушунчасининг моҳияти билан боғлиқ
бўлган бир қанча методологик ёндашувлар илгари сурилган. Улар:
а) тизимли ёндашув, бунда бошқарилувчи тизимнинг таркибига кирувчи
объект ва субъектларнинг ўзаро боғлиқлиги ва бир бутунлигини таъминлаш;
б) вазиятли ёндашув, бу жараёнда таълим муассасаси олдига қўйилган
мақсадларга эришишни назарда тутувчи муайян усулларнинг уйғунлашувини
таъминлаш;
в) жараёнли ёндашув, ушбу ёндашув доирасида бошқарув функциялари ўзаро
ягона, тадрижий тарзда боғланган занжирни ташкил этишига эришиш кабилар.
Таниқли
олимлар
Р.Ш.Аҳлиддинов,
Э.Сейтхалилов,
У.И.Иноятов,
С.Т.Турғунов,
М.Юлдошев,
В.С.Лазарев,
М.М.Поташник,
В.П.Симонов,
П.И.Третьяков,
Т.И.Шамоваларнинг
изланишларида
таълим
жараёнини
бошқаришга педагогиканинг алоҳида соҳаси сифатида қаралган. Мазкур
олимларнинг таъбирича, педагогик менежмент фанининг назарий-методологик

асосини синергетик ёндашув, фаолиятли ёндашув, тизимли ёндашув, функционал
ёндашув, вазиятли ёндашув, рефлексив ёндашув, шахсга йўналтирилган ёндашувлар
ташкил этади.
Шуни алоҳида таъкидлаш керакки, мутахассислар томонидан таълим
муассасалари ҳамда педагогик жараёнларни бошқариш моделларини ишлаб
чиқишда ушбу ёндашувларнинг барчасига таяниш лозим. Мазкур ёндашувларнинг
бирорта асосий ўрин эгаллаган тақдирда қолганларининг муайян элементлдари
унга уйғунлаштирилади. Чунки ушбу ёндашувларнинг ҳар бири педагогик
бошқарув учун муҳим аҳамиятга эга.
Педагогик жараёнларни бошқаришда шахсга йўналтирилган ёндашув устувор
ўрин эгаллайди. Бундай ёндашувга амал қилиш натижасида таълим жараёни
субъектлари орасидаги турли қарама-қаршиликлар, зиддиятлар бартараф этилади.
Мактабгача таълим муассасалари ва унда амал қиладиган таълим-тарбиявий
жараёнларни бошқаришда тизимли ёндашувга таяниш ҳам муҳим аҳамият касб
этади. Бундай ёндашувга таяниш асосида мактабгача таълим жараёнининг сифати
ва самарадорлиги ортади. Мактабгача таълим муассасаларини тизимли ёндашув
асосида бошқариш таълим муассасаси фаолияти билан унда амалга ошириладиган
педагогик жараёнларнинг яхлитлигини таъминлашга хизмат қилади.
Синергетик ёндашувга таянган ҳолда мактабгача таълим муассасаларидаги
педагогик жараёнларни бошқариш муассаса раҳбарияти, тарбиячилар, ота-оналар
ва тарбияланувчилар орасида ҳамкорлик муҳитини вужудга келтиришда муҳим
аҳамиятга эга.
Мактабгача таълим муассасаларини бошқариш ўзининг муайян босқичларига
эга. Улар:
а) Мактабгача таълим муассасаларининг фаолият мақсадларини аниқлаш;
б) Мактабгача таълим муассасаларининг фаолиятини таҳлил қилиш асосида
ривожланиш истиқболларини белгилаш;
в)
Мактабгача таълим муассасалари фаолияти натижаларини башорат
қилиш;
д) Мактабгача таълим муассасаларининг фаолиятини режалаштириш;
е) Мактабгача таълим муассасаларида ижрони ташкил этиш;
ё) Мактабгача таълим муассасаларининг фаолиятини назорат қилиш;
ж) Мактабгача таълим муассасаларининг фаолиятини тартибга солиш;
и) Мактабгача таълим муассасаларининг фаолиятини коррекциялаш асосида
учрайдиган камчиликлар, хатоларни бартараф этиш[4].
Буларнинг барчаси бўлажак педагогларни истиқболдаги фаолиятлари учун
ниҳоятда зарур бўлиб, олий педагогик таълим муассасалари “Мактабгача таълимни
ўқитиш технологиялари ва лойиҳалаштириш” ҳамда “Мактабгача педагогика”
фанларини ўқитиш жараёнида талабаларга мазкур масалалар ҳақида зарур билим
ва тасаввурлар ҳамда амалий фаолият тажрибаларини ҳосил қилиш ниҳоятда зарур
ҳисобланади.

